
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩৮
কুরু পাণ্ডব
[৮


কর্ণ পূর্ব্বমুখে বসিয়া বেদ পাঠ করিতেছেন। পৃথা কর্ণের পশ্চাতে দণ্ডায়মান থাকিয়া তাঁহার জপাবসান প্রতীক্ষা করিতে লাগিলেন। অপরাহ্ণ পর্য্যন্ত কর্ণ পূর্ব্বমুখে অবস্থান করিয়া পরিশেষে সূর্য্যের সঙ্গে সঙ্গে পশ্চিমাভিমুখে আবর্ত্তিত হইবামাত্র কুন্তী তাঁহার নয়নপথে পতিত হইলেন। তখন তিনি বিস্মিত হইয়া অভিবাদনপূর্ব্বক কৃতাঞ্জলিপুটে কহিতে লাগিলেন —

 ভদ্রে! অধিরথ ও রাধার পুত্র আপনাকে অভিবাদন করিতেছে। আপনি কি নিমিত্ত এ স্থানে আগমন করিয়াছেন? আজ্ঞা করুন কি করিতে হইবে।

 কুন্তী কহিলেন—বৎস! তুমি অধিরথ বা রাধার পুত্র নহ; সূতকুলে তোমার জন্ম হয় নাই। তুমি আমাই সূর্য্যদত্ত পুত্র, কন্যাবস্থায় আমি তোমাকে প্রাপ্ত হইয়াছিলাম। তুমি শাস্ত্রানুসারে মহাত্মা পাণ্ডুর পুত্র হইয়া মােহবশত স্বীয় ভ্রাতৃগণের সহিত সৌহার্দ্দ না করিয়া দুর্য্যোধনের সেবা করিতেছ, ইহা কি ভাল হইতেছে? তুমি সর্ব্বগুণসম্পন্ন এবং আমার পুত্রগণের অগ্রজ, অতএব তােমার সূতপুত্র-সংজ্ঞা তিরোহিত হওয়া কর্ত্তব্য।

 কুন্তীর বাক্যাবসানে কর্ণ কহিলেন—

 হে ক্ষত্রিয়ে! আমি আপনার বাক্যে আস্থা করি না, উহাতে আমার ধর্ম্মহানি হইবে। আপনার কর্ম্মদোষেই আমি সূতজাতি মধ্যে গণ্য হইয়াছি, আপনি জন্মমাত্র আমাকে পরিত্যাগ করিয়া আমার ক্ষত্রিয়জন্ম বৃথা করিয়াছেন,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৩৬টার সময়, ১৭ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








